
2.17  Il-proposta taghmel parti mill-programm tal-Kummiss-
joni ghar-revizjoni u s-semplifikazzjoni gradwali ta’ l-acquis ta’ -
UE u tal-programm legislattiv u tal-hidma taghha.

3. Kummenti specifici

[I-Kumitat jixtieq jigbed l-attenzjoni lejn numru ta’ kwistjonijiet,
li ghandu certi riservi dwarhom.

3.1  L-ewwelnett, fil-proposta bl-isem ta’ Direttiva tal-Parlament
Ewropew u tal-Kunsill dwar it-trasport intern ta’ l-oggetti perikoluzi,
is-sezzjoni dwar id-definizzjonijiet tipprovdi definizzjonijiet det-
taljati dwar il-kliem jew it-termini individwali (ez. ADR, RID,
AND, vettura, vagun, bastiment) li jispjegaw it-tifsira taghhom
ghall-finijiet tad-direttiva. Madankollu, m'hija provduta l-ebda
informazzjoni ghal dak li ghandna nifhmu bil-kuncett ta’ “pro-
dotti perikoluzi”. Minghajr l-ebda dubju, mrhijiex kwistjoni sem-
plici fil-kuntest tan-numru ta’ oggetti perikoluzi li jezistu diga u
l-avvanzi fit-teknologija, li kontinwament izidu oggetti godda
mal-lista ta’ oggetti bhal dawn. [l-Kumitat madankollu jemmen li
ghandha tigi provduta informazzjoni dwar x'ghandu jinftichem
bit-terminu “oggetti perikoluzi” fil-kuntest ta’ din id-direttiva.

3.2 It-tieninett: l-abbozz tad-direttiva jaghti lill-Istati Membri
d-dritt li jirregolaw jew jintroducu I-projbizzjoni tat-trasport ta’

Brussell, 11 ta’ Lulju 2007.

oggetti perikoluzi fit-territorju taghhom ghal ragunijiet ohra
minbarra dawk tat-trasport sikur biss. Filwaqt li I-Kumitat jifhem
ir-ragunijiet li ghalihom I-Istati Membri nghataw id-dritt i jirre-
golaw jew inehhu t-trasport ta’ l-oggetti perikoluzi, ma jistax jif-
hem ir-ragunament wara l-ghotja tad-dritt li jagixxu “ghal ragu-
nijiet ohra minbarra dawk tat-trasport sikur biss”. I-Kumitat
jemmen i, fil-kuntest ta’ din il-proposta, li l-ghan taghha huwa
li jzid is-sikurezza ghall-oggetti perikoluzi, il-kliem propost ifis-
ser li I-Istati Membri mhux ser ikunu jistghu jipprojbixxu t-tras-
port ta’ l-oggetti perikoluzi mit-territorju taghhom ghal raguni-
jiet ta’ sigurtd, li jidher li ma jaghmilx sens. Barraminhekk, il-
Kumitat m’huwiex car fuq kif ser jista’ jkun possibbli li tigi assi-
gurata l-koordinazzjoni ta’ dawn it-tipi ta’ projbizzjonijiet li jap-
plikaw ghat-trasport transkonfinali jekk I-Istati Membri jintro-
ducu projbizzjonijiet differenti.

3.3 It-tieletnett: I-punti II1.2 u IL3 ta’ l-Anness III (Trasport
intern) m'ghandha l-ebda informazzjoni dwar xi dispozizzjoni-
jiet addizzjonali transitorji ppjanati jew regolamenti nazzjonali
addizzjonali. ~Ghaldagstant, il-Kumitat jitlob ghal iktar
informazzjoni fuq jekk huwiex tassew il-kaz li l-ebda provizjoni
m'hija ppjanata jew jekk humiex semplicement fil-process tat-
tfassil.

Nhar it-8 ta’ Dicembru 2006, il-Kummissjoni Ewropea ddecidiet, b’konformita ma’ I-Artikolu 262 tat-Trattat
li jistabbilixxi I-Komunita Ewropea, li tikkonsulta lill-Kumitat Ekonomiku u Socjali Ewropew dwar il-Green
Paper dwar I-Applikazzjonijiet ghan-Navigazzjoni bis-Satellita.

Is-Sezzjoni Spe¢jalizzata ghat-Trasport, I-Energija, I-Infrastruttura u s-Socjeta ta’ l-Informazzjoni, inkarigata
sabiex tipprepara l-hidma tal-Kumitat dwar is-suggett, adottat l-opinjoni taghha nhar id-19 ta’ Gunju 2007.
Ir-rapporteur kien is-Sur Buffetaut.

Matul 1-437 sessjoni plenarja tieghu li nzammet fil-11 u t-12 ta’ Lulju 2007 (seduta tal-11 ta’ Lulju), il-Kumi-

tat Ekonomiku u So¢jali Ewropew adotta din l-opinjoni b'134 vot favur u 5 astensjonijiet.

1. Introduzzjoni

1.1 I-programm Galileo huwa x-xempju tal-politika spazjali
Ewropea. Id-dags tal-progett u l-karattru strategiku tieghu wasslu
lill-Agenzija Spazjali Ewropea sabiex tahdem bi shab ma’ I-
Unjoni Ewropea. Ghaldagstant, kultura intergovernattiva minn
naha u kultura Komunitarja min-naha l-ohra ghandhom jizgu-
raw is-success ta’ din l-intrapriza. Fl-istess spirtu ta’ kooperaz-
zjoni, il-progett ghandu jigi implimentat bhala shubija pubblika-
privata.

1.2 L-ewwel satellita sperimentali, il-prekursur ta’ satelliti gej-
jiena li fl-ahhar mill-ahhar ghandhom jifformaw kostellazzjoni
ta’ 30, ittellghet fl-orbita lejn tmiem 1-2005. Ghalhekk, l-izvi-
lupp ta’ dan il-progett miexi fid-direzzjoni t-tajba, izda dan ma
jfissirx li ma ltagax ma’ problemi u dewmien.

1.3 Il-programm Galileo ser ikun jinvolvi sistema globali ta’
navigazzjoni bis-satellita, li tipprovdi sensiela ta’ servizzi ta’
pozizzjonar, navigazzjoni u datar.

1.4 Galileo, bit-30 satellita tieghu u l-istazzjonijiet terreni tie-
ghu, ser jaghmilha possibbli li jipprovdi informazzjoni dwar il-
pozizzjoni geografika taghhom lil utenti fdiversi setturi ekono-
mici, inkluzi t-trasport (lokalizzazzjoni tal-vetturi, bastimenti,
ingenji ta’ l-ajru, sistemi ta’ gwidar, tiftix ghal skopijiet ta’ vjag-
gar, ecc.), il-gustizzja, il-pulizija u d-dwana (kontroll tal-frun-
tieri), ix-xoghlijiet pubblic¢i (topografija, geodesija u sistemi ta’
informazzjoni geografika), il-passatemp (navigazzjoni fuq ibhra
u muntanji), is-servizzi so¢jali (ez. assistenza lin-nies b'dizabilita
jew lill-anzjani), is-servizzi governattivi ta’ sigurtd, u fl-ahhar-
nett, permezz tas-servizzi li jillokalizzaw sinjali ta’ periklu, salva-
tagg fil-bahar jew fpartijiet remoti tad-dinja.

1.5  Skond certi previzjonijiet, is-suq tal-prodotti u s-servizzi
mahluqa permezz ta’ l-applikazzjonijiet tan-navigazzjoni ghandu
jilhaq 1-EUR 400 biljun sal-2005.

1.6  In-nuqgas ta’ ftehim bejn l-imsichba fir-rigward tal-
mudell ekonomiku ghal Galileo u l-gvernanza tal-konsorzju
industrijali huwa tant profond, illi n-negozjati dwar kuntratti
ghal koncessjonijiet sfaw fix-xejn. Id-dewmien li kien hemm
s'issa u n-nuqqas ta’ progress fin-negozjati joholqu riskju ghall-
progett innifsu.

1.7 Fid-dawl ta’ dawn id-diffikultajiet, il-Kunsill tat-Trasport
ta’ Marzu kien talab lill-Kummissjoni Ewropea sabiex tevalwa I-
progress tan-negozjati dwar kuntratti ghal koncessjonijiet u
sabiex tanalizza soluzzjonijiet alternattivi. Bhala reazzjoni ghal
dan il-falliment, il-Kummissjoni, fil-Komunikazzjoni “Galileo
fsalib it-toroq”, tistiedenlill-Kunsill u lill-Parlament Ewropew
sabiex jirregistraw il-falliment tan-negozjati attwali tal-kuntratti
ghal koncessjonijiet u jiehdu decizjoni sabiex igibuhom fi
tmiemhom. Madankollu, fl-istess wagqt, tistedinhom ukoll sabiex
jaffermaw mill-gdid l-impenn taghhom li l-programm Galileo jit-
kompla. I-Kummissjoni tipproponi xenarju alternattiv fejn il-
fazijiet ta’ zvilupp u ta’ deployment ikunu appoggati u ffinanzjati
mis-settur pubbliku u I-kuntratt koncessjonarju ikun jikkoncerna
biss lill-fazi operattiva. L-Agenzija Spazjali Ewropea tmexxi x-
xoghlijiet u l-awtorita inkarigata mis-sejha ghall-offerti fisem I-
Unjoni Ewropea.

2. Il-kontenut essenzjali tal-Green Paper

2.1  Id-dokument tal-Kummissjoni, minn naha, jipprovdi
deskrizzjoni rapida tas-sistema attwali u l-izviluppi prevedibbli
taghha u, min-naha Il-ohra, jipprovdi evalwazzjoni ta’ I-
applikazzjonijiet innovattivi possibbli. Id-dokument jelenka
hames tipi ta’ servizzi: is-servizz ta’ access miftuh, is-servizz
kummerdjali, is-servizz “salvagwardja tal-hajja”, is-servizz ta’ tif-
tix u salvatagg (search and rescue), u servizz governattiv b’access
ristrett: servizz pubbliku regolat — PRS (public regulated ser-
vice). 1l-Green Paper ma tindirizzax l-applikazzjonijiet koperti
mis-servizz li ssemma fl-ahhar — huwa fidejn I-Istati Membri li
jiddeciedu jixtiqux juzawh jew le. Ghaldagstant, il-Kummissjoni
ser tinterroga lil kull Stat Membru direttament dwar dan is-sug-
gett u mbaghad tigbor u taghmel sommarju tar-risposti.

2.2 I-Kummissjoni telenka dawn is-setturi li huma affettwati
mis-sistema u huma potenzjalment interessati fiha:

— Informazzjoni dwar il-pozizzjoni geografika (ghall-pubbliku
generali) u s-sejhiet ta’ emergenza,

— It-trasport bit-trig,

— It-trasport ferrovjarju,

— In-navigazzjoni marittima u fuq passaggi ta’ l-ilma interni u
s-sajd.

— It-trasport bl-ajru,

— Il-protezzjoni c¢ivili, il-gestjoni ta’ sitwazzjonijiet ta’ emer-
genza u ghajnuna umanitarja,

— Il-monitoragg ta’ merkanzija perikoluza,
— It-trasport tal-bhejjem,

— L-agrikoltura, il-kejl tal-pakketti, il-geodesija u Il-indagini
katastali,

— L-energija, iz-zejt u l-gass

— Is-servizz ta’ tiftix u salvatagg,
— Il-logistika,

— L-ambjent,

— L-isport u t-turizmu,

— L-infurzar tal-ligi.

2.3 It-tul ta’ din il-lista ta’ applikazzjonijiet possibbli tixhet
dawl fuq l-ambitu u l-firxa wiesgha ta’ l-applikazzjonijiet potenz-
jali.

2.4 Bhas-soltu, il-Green Paper tintemm b'lista ta’ mistogsijiet
lill-partijiet interessati. M'huwiex il-kompitu tal-KESE li jipprovdi
twegibiet specifici ghal dawn il-mistogsijiet izda pjuttost li jenfa-
sizza dawk li jikkunsidra li huma ta’ importanza partikolari, u
jqajjem dawk il-mistogsijiet li suppost li kellhom isiru imma ma
Sarux.

2.5  1-Kummissjoni qieghda tanalizza r-risposti dwar il-Green
Paper li r¢eviet mill-partijiet interessati. Dawn ir-risposti kienu
ftit wisq u ta’ xi kultant wisq generali sabiex tkun tista’ tingibed
konkluzjoni. Ghaldagstant, il-Kummissjoni behsiebha tkompli 1-
konsultazzjoni billi twettaq konsultazzjonijiet aktar profondi bl-
ghan li tippubblika pjan ta’ azzjoni fOttubru 2007. Sal-lum, I-
ebda settur ekonomiku principali ma wera interess genwin fis-
servizzi mhallsa. Din hija stampa cara tad-diffikulta fli tkun
fkompetizzjoni ma’ servizz li huwa miftuh bla hlas ghall-pub-
bliku, anke jekk dan ta’ I-ahhar mhuwiex garantit. Dan il-fatt
ghalhekk iqajjem il-mistogsija tal-bilan¢ ekonomiku u finanz-
jarju tas-sistema Ewropea — servizz c¢ivili li ma jibbenefikax
mill-istess livell ta’ appogg pubbliku (fdan il-kaz dak militari)
bhall-GPS Amerikan.

3. Mistogsijiet principali

3.1  Mistogsija 2 ("), dwar il-harsien tal-hajja privata huwa
suggett ta’ importanza partikolari, li I-KESE diga tah attenzjoni
specjali meta irrikjeda li d-dritt ghall-privatezza ghandu jigi
mhares b’'mod strett. Dal-fatt iqajjem il-kwistjoni li jinstab bilan¢
bejn id-dritt ghal privatezza u l-possibilitajiet provduti minn din
it-teknologija. Madankollu, jehtieg li jigi enfasizzat ill s-sistemi
ta’ pozizzjonar u navigazzjoni permezz tas-satellita jippermettu
lill-utenti i jistabbilixxu l-pozizzjoni taghhom, izda din il-poziz-
zjoni jafuha huma biss u ma tkunx disponibbli lil partijiet terzi
sakemm l-utent innifsu ma jiddecidiex li jagsam din l-informazz-
joni maghhom, per ezempju permezz tal-mezz ta’ telekomuni-
kazzjoni mobbli bhall-GSM. Peress li dawn is-sistemi jahdmu

(") COM(2006) 769, Sezzjoni 4.

biss fdirezzjoni wahda, l-operatur ta’ sistema tan-navigazzjoni
— tkunx GPS, Galileo jew is-sistema Russa GLONASS — ma
jkunx jafx min huma l-utenti u m’hemm l-ebda mezz kif jista’
jkun jaf min qieghed juza s-sinjali tan-navigazzjoni, u wisq ingas
il-pozizzjoni geografika taghhom. Ghalhekk, il-kwistjoni tal-har-
sien tad-dritt ghal hajja privata ghandu jigi analizzat fuq il-bazi
ta’ l-applikazzjonijiet individwali li huma pprovduti lill-utenti.
Hafna minn dawn is-servizzi filfatt jehtiegu li l-pozizzjoni geo-
grafika ta’ l-utent tigi mibghuta lura lejn server li imbaghad ikun
jista’ jipprovdi l-informazzjoni mitluba minn dan ta’ l-ahhar (ez.
informazzjoni dwar it-traffiku fit-toroq).

3.2 Mistogsija 5 (%), dwar il-kooperazzjoni internazzjonali
tqajjem numru ta’ kwistjonijiet. L-Unjoni Ewropea ffirmat ftehi-
miet ta’ kooperazzjoni mac¢-Cina, l-Izrael, il-Korea tlsfel, il-
Marokk u [-Ukraina, u geghdin jigu kkunsidrati ftehimiet ohra
ma’ -Indja, il-Brazil, I-Argentina u l-Awstralja. Ghalkemm dawn
il-ftehimiet ta’ kooperazzjoni huma mixtieqa hafna sabiex isahhu
l-kamp ta’ applikazzjoni tas-sistema Galileo fil-livell internazzjo-
nali, princ¢ipalment fir-rigward ta’ kwistjonijiet bhall-istandardiz-
zazzjoni, il-ftuh tas-swieq, i¢-certifikazzjoni, il-frekwenzi u d-
drittijiet ta’ proprjeta intellettwali, ikun ghaqgli i nimxu b'certa
kawtela ghaliex il-motivazzjoni principali ta’ certi imsiehba hija
l-akkwist ta’ l-gharfien u l-kompetenzi bl-ghan li jigi ggwadanjat
iz-zmien sabiex jizviluppaw it-teknologija taghhom, li mbaghad
tkun tista’ tikkompeti ma’ Galileo. Illum il-gurnata, huwa minn
awl id-dinja li din kienet l-intenzjoni ewlenija ta¢-Cina meta ffir-
mat ftehim ta’ kooperazzjoni dwar Galileo ma’ 1-UE {1-2003.
Barraminhekk, huwa sorprendenti meta wiehed jinnota li la n-
Norvegja u lanqas I-Isvizzera ghadhom ma kkonkludew ftehim
ma’ I-UE li jkopri l-kooperazzjoni taghhom fil-programm Gali-
leo, minkejja I-fatt li qeghdin jiffinanzjaw il-fazi ta’ zvilupp/vali-
dazzjoni tal-programm permezz tal-partecipazzjoni taghhom fl-
Agenzija Spazjali Ewropea. B'rizultat ta’ dan, l-access potenzjali
taghhom ghas-servizz pubbliku regolat ta’ Galileo ghadu ma
giex iddeterminat.

3.3 Fi kwalunkwe kaz, u sahansitra b’'mod generali, il-koope-
razzjoni miksuba ma involvietx is-servizz pubbliku regolat. Bar-
raminhekk, in-negozjati fil-qasam tal-kooperazzjoni internazzjo-
nali m'ghadhomx ghaddejjin bl-istess rata peress li I-prijorita
principali hija l-implimentazzjoni effettiva tal-progett Ewropew
tan-navigazzjoni bis-satellita, fenomenu li jaghti xhieda tad-diffi-
kultajiet li nqalghu.

3.4 Mistoqsijiet 6 u 7 (}) dwar l-istandards u ¢-certifikazzjoni
jgajmu l-kwistjoni tac-certifikazzjoni ghat-taghmir u s-sistema
nnifisha u t-terminali tan-navigazzjoni abbord. Din hija kwist-
joni partikolarment delikata fl-ogqsma ta’ l-avjazzjoni u t-trasport
ferrovjarju — fejn it-taghmir ta’ sikurezza u sinjalazzjoni huwa
soggett ghal proceduri rigoruzi ta’ certifikazzjoni li hija rikonox-
xuta fil-livell internazzjonali. I¢-certifikazzjoni tas-sistema Gali-
leo innifisha taghmel sens biss fil-kuntest ta’ qasam specifiku ta’
applikazzjoni, ez. l-avjazzjoni ¢ivili, li jistabbilixxi r-regoli u I-
proceduri applikabbli. 1¢-certifikazzjoni ta’ terminali u taghmir
abbord makkinarju mobbli li juza s-servizzi Galileo tinvolvi
aktar minn sempli¢i terminal ta’ pozizzjonar. Tinvolvi wkoll it-
taghmir l-ichor li juza l-informazzjoni ta’ l-ippozizzjonar u li fl-
ahharnett iwassal l-informazzjoni migbura lill-bdot jew il-kap-
tan. Ghandhom jigu applikati l-proceduri ta’ certifikazzjoni
regolari, li normalment japplikaw ghal dik l-applikazzjoni speci-
fika. Ghalhekk, il-kwistjoni ghandha tigi indirizzata individwal-
ment ghal kull applikazzjoni specifika.

() COM(2006) 769, Sezzjoni 5.3.
() COM(2006) 769, Sezzjoni 5.4.

3.5  Aspett ichor tal-kwistjoni, ir-responsabilita, bilkemm jigi
indirizzat, minkejja li huwa ta’ importanza konsiderevoli.
Ghandna nirrikonoxxu li huwa ta” kumplessita eccezzjonali. II-
kwistjonijiet ta’ responsabilita kuntrattwali, i huma relattiva-
ment semplici, jehtieg li jigu kkunsidrati, izda ghandhom jigu
kkunsidrati wkoll dawk marbuta ma’ responsabilita ekstrakun-
trattwali, li huma ferm aktar difficli li jigu ttrattati. Barramin-
hekk, ghandu jitqies li l-livell ta’ responsabilita jista’ jvarja skond
jekk hux qeghdin nittrattaw ma’ servizz ta’ access miftuh, ser-
vizz kummer¢jali jew servizz pubbliku regolat. II-Kummissjoni
Ewropea qieghda tikkunsidra sistema i hija simili ghal dik appli-
kata fl-avjazzjoni ¢ivili, i.e. li ammont fiss ikun kopert mill-assi-
gurazzjoni u l-bgija mill-awtoritajiet pubblici. Fdan il-kjaz, il-
mistogsija principali tkun dik li jigi stabbilit il-livell li fih r-res-
ponsabilita taqa’ fidejn l-awtoritajiet. Attwalment, dan il-livell
huwa gholi — madwar EUR 1 biljun.

3.6 Il-fornitur tas-sinjal sa liema punt jiggarantixxi l-prestaz-
zjoni? Il-kwistjoni hija ta’ importanza kbira fis-setturi tat-tras-
port bl-ajru, ferrovjarju u marittimu.

3.7 Jekk, per ezempiju, sinjal ta’ kwalita hazina jkun il-kagun
li jiggarraf ajruplan jew li jeghreq bastiment, forsi jikkawza tixrid
ta’ Zejt, min ghandu jassumi r-responsabilita u sa liema punt?
Jehtieg li ssir distinzjoni hawn bejn ir-responsabilita kuntrattwali
u r-responsabilita ekstrakuntrattwali.

3.8  L-operatur ta’ Galileo ghandu jassumi r-responsabilita
shiha jew jaqsamha ma’ l-Istati? U jekk dan ikun il-kaz, liema
Stati: l-Istat tat-tnedija, I-Unjoni Ewropea, jew l-Istati li jipparte-
¢ipaw fil-progett Galileo? Dawn il-kwistjonijiet ghandhom jigu
indirizzati u ttrattat sabiex jigi zgurat li l-applikazzjonijiet kum-
mercjali ta’ Galileo jkunu jistghu jigu zviluppati fqafas legal
sodisfacenti u affiddabbli.

3.9  Jezistu precedenti, ez. Ariane. Ir-riskju ta’ danni lil parzi-
jiet terzi ikkawzati minn illan¢jar jassumih Arianespace sa
EUR 100 miljun. Jekk ir-riskju involut jagbez dan l-ammont, jigi
kopert mill-Istat Franciz. Jezistu arrangamenti simili dwar gsim
tar-riskji bejn operaturi kummercjali u Stati fis-settur ta’ l-avjaz-
zjoni ¢ivili, li jistghu forsi jigu applikati ghal Galileo. Madan-
kollu, il-kwistjoni delikata tibqa’ I-htiega li jkun hemm ftehim
fejn ghandha tingibed il-linja divizorja: liema hu t-tagsim ade-
gwat bejn l-awtorita pubblika u l-operatur, spe¢jalment fir-
rigward ta’ servizzi godda?

3.10  Sistema bbazata fuq din ta’ l-ahhar, jekk tigi applikata
ghall-programm Galileo, ovvjament tkun tinvolvi li jigi specifikat
b'mod c¢ar liema awtorita pubblika tkun tista’ tagsam ir-respon-
sabilita ma’ l-operatur ta’ Galileo.

3.11 Mistogsija 9 () dwar il-proprjeta intellettwali hija
importanti. Anke jekk l-istituzzjonijiet pubblic¢i jiffinanzjaw ir-
ricerka inizjali, huwa importanti li d-drittijiet ta’ proprjeta intel-
lettwali ghall-applikazzjonijiet ghandhom ikunu l-proprjeta ta’ I-
intraprizi, I-SMEs b’ mod partikolari, li jizviluppaw u jimplimen-
tawhom.

() COM(2006) 769, Sezzjoni 5.6.

3.12  L-aspett ta’ l-uzu militari ta’ Galileo wkoll irid jigi kkun-
sidrat. Ghall-kuntrarju tal-GPS, li hija sistema militari li ssir dis-
ponibbli ghal skopijiet ¢ivili fuq bazi diskrezzjonali, Galileo hija
sistema ¢ivili. Kif inhu l-kaz ghas-sinjal ¢ivili tal-GPS, xejn ma
jimpedixxi lill-forzi armati ta’ kwalunkwe pajjiz milli juzaw is-
servizz ghal access miftuh ta’ Galileo ghal skopijiet militari, anke
jekk is-servizz pubbliku regolat, li huwa specifikament irregolat
mill-Istati Membri ta’ -UE, joffri aktar vantaggi minn servizzi
ohra ta’ Galileo peress li l-programm huwa aktar robust fir-
rigward ta’ tfixkil fil-frekwenza (scrambling) u indipendenza meta
mqabbel mas-servizzi l-ohra pprovduti minn Galileo (il-meded
tal-frekwenzi li jintuzaw huma differenti).

3.13  Minghajr ma nidhlu fdibattitu dwar l-uzijiet militari
vatji tas-servizz pubbliku regolat ta’ Galileo, li jmorru lil hinn
mill-iskop ta’ din [-Opinjoni u m’humiex indirizzati fil-Green
Paper, jibga’ I-fatt illi I-bilan¢ finanzjarju ta’ Galileo jiddependi sa
certu punt fuq dan is-servizz. Fil-konfigurazzjoni 1-gdida tal-pro-
gett Galileo kif propost mill-Kummissjoni, m’hemmx dubju li
dan il-punt ser jerga’ jigi diskuss. In¢identalment, fil-Komunikaz-
zjoni taghha, il-Kummissjoni tistqarr li “Filwaqt li tinzamm sis-
tema bhala sistema civili dhul sinifikanti jista’ jigi wkoll minn
utenti tal-militar”.

4. Konkluzjoni

4.1  II-Green Paper dwar l-applikazzjonijiet tan-navigazzjoni-
jiet bis-satellita tipprovdi rendikont ta’ hafna mis-setturi li huma
kkoncernati minnha. Jehtieg li titkompla fnumru ta’ ogsma
importanti hafna bhad-drittijiet ghall-proprjeta intellettwali fi
processi li jistghu jwittu t-triq ghal ogsma godda ta’ applikaz-
zjoni, u arrangamenti ta’ certifikazzjoni u responsabilita.

Brussell, 11 ta’ Lulju 2007.

4.2 Il-kwistjoni ta’ l-uzu governattiv jew militari ta’ Galileo
mill-Istati Membri ta’ I-UE, li hija indirizzata permezz ta’ djalogu
dirett bejn il-Kummissjoni u I-Istati Membri, u fost I-Istati Mem-
bri nfushom fi hdan il-bord tas-sigurta ta’ Galileo, hija impor-
tanti hafna fis-sens li ghandha impatt sinifikanti duq il-mudell
finanzjarju ta’ Galileo. Jidher car li din il-kwistjoni trid tigi ana-
lizzata mill-gdid, iktar u iktar minhabba li I-kontribut tas-settur
pubbliku jidher li ser jizdied sostanzjalment kagun tal-falliment
ta’ l-ewwel skema tas-shubija pubblika-privata.

4.3 Huwa ta’ siwi kbir u interessanti hafna li nikkunsidraw 1-
applikazzjonijiet tan-navigazzjoni bis-satellita. Madankollu, jeh-
tieg ukoll li jigi accertat li I-kostellazzjoni tkun kompluta. Il-pro-
posti I-godda tal-Kummissjoni jikkostitwixxu l-ahhar ¢ans ghall-
programm Galileo. II-KESE huwa konxju ta’ l-isforz finanzjarju li
dawn jirrikjedu mill-Istati Membri. Madankollu, fi Zmien meta I-
UE qieghda tindirizza x-xetti¢cizmu tac-cittadini taghha — peri-
jodu fejn id-dibattiti dwar l-abbozz tat-Trattat Kostituzzjonali
xehtu dawl fuq certa “deluzjoni” — l-abbandun tal-programm
Galileo jkollu effett dizastruz kemm fuq l-Ewropa u kemm lil
hinn mill-Ewropa. Il-falliment tieghu juri lid-dinja 1i 1-Unjoni
Ewropea ma kenitx kapaci li tlagqa’ flimkien progett xjentifiku,
tekniku u ekonomiku. Huwa essenzjali li l-programm Galileo
jingab fi tmiemu sabiex jintwera li l-abilita ta’ I-Unjoni Ewropea
li terga’ tigi fuq sagajha u ttemm b’success progetti ewlenin li
jixhtu harsithom lejn il-gejjieni.

4.4 Tl-verita hija li, ghal dawn ir-ragunijiet, il-progett Galileo
ghaddej minn perijodu difficli. II-KESE ma jistax hlief li jinnota
li jekk dan il-progett, li huwa ta’ xempju ghall-UE, ifalli, ser
idghajjef bil-bosta I-fidu¢ja tal-poplu fl-integrazzjoni Ewropea.
Jehtieg li jsir kull sforz sabiex dan jigi evitat.

II-President
tal-Kumitat Ekonomiku u So¢jali Ewropew
Dimitris DIMITRIADIS



